
Ione Gorostarzu  Idazlea

«Poesia asko erabiltzen dut barruan
dudana aurkitu eta ezagutzeko» 
Berastegiarrak Lauaxeta poesia lehiaketako lehen saria
eskuratu berri du; ‘Itsasora!’gaiaren inguruan idatzi behar
izan du, eta «bizitzaren zentzuaz» hitz egiteko baliatu du  

‘Des-egiten’izeneko poema liburua argitaratuko du laster,
Elkar argitaletxearen eskutik; bizitzaz, heriotzaz eta
maitasunaz idatzi solteak direla argitu du idazleak q5

Ione Gorostarzu berastegiarrak irabazi du Lauaxeta poesia saria. E. EZEIZA

Inbertsio
gehiago
aurreikusten
ditu Aresoko
aurrekontuak 
Elutseder industrialdeko
hobekuntza lanek igo
dituzte urteko gastuak;
hainbat tasa eta zerga igo
ditu udalak «ohiko sarrera
eta gastuen arteko aldea
murrizteko» q3

Jose Ignacio
Mendizabal
Giasel elkarteko presidentea

«Euskal astoa
ahal bezainbeste
ugaltzen saiatzen
gara elkartean»
Astozale elkarteko
presidentea da amasarra;
gaur egun 80 bat asto eme
eta 10 ar daudela dio 

Elkarrizketa q2

Luis Sagastume
amezketarra
Kilimanjarotik 
itzuli berri da
Kenian eta Tanzanian izan da eta Kilimanjaroz
gain, Lava Tower mendia ere igo du; 
beste lau lagunekin batera burutu du 
abentura, baina bakarrarekin zapaldu zuen
5.895 metro dituen mendiaren tontorra   q4

Adrian Garcia-I. Urkizu Amasa

Errege egunaren ondorengo
igandean, urtero bezala, Astotxo
Eguna ospatu zuten Lazkaon (Gi-
puzkoa). Familia Sakratuaren
Egiptorako ihesa da festaren jato-
rria, baina aspaldidanik Gipuzko-
ako euskal astoari omenaldia egi-
teko baliatzen dute eguna. Pasa
den igandean Lazkaon egon ezin
izan zuen arren, Jose Ignacio
Mendizabal (Amasa, 1964) lehia-
ketako epaimahaikide izandakoa
da, eta bera da Gipuzkoako asto-
zale elkarteko (Giasel) presiden-
tea. 
Noiz hasi zineten Lazkaon Gipuzkoa-
ko euskal arrazako asto txapelketa
antolatzen?
Giasel Gipuzkoako astozale el-
kartea 2002. urtean sortu genuen.
Aurretik astoaren erakusketa
egiten zuten Astotxo Egunean.

Hasierako helburua herriko pla-
zan dauden zuhaitz bakoitzari
asto bana lotzea zen. Hasieran
kostata, baina lortzen zuten egi-
tea, handik eta hemendik astoak
ekartzen. Ondoren, Giasel sortu-
tako garaian, euskal astoarekin
erakusketa formalagoa egiten
hasi ginen. Lehenago asto dotore-
ena aukeratzen zuten edozein
asto arrazaren artean; urte ba-
tzuk beranduago hasi ginen gu
euskal astoarekin. 
Zein helbururekin sortu zenuten
Giasel elkartea?
Euskal astoaren arraza berresku-
ratzeko sortu genuen astozaleen
elkartea. Izan ere, 2002. urtean Gi-
puzkoan hiru asto zeuden kalifi-
katuta; honek esan nahi du, En-
karterriko astoaren errekonozi-
mendua zutela. 
Zein da zehazki zuen lana?
Euskal astoa ahal bezainbeste

ugaltzen saiatzen gara. Lan neke-
za eta zaila da. Arrak baino eme
gehiago daude, eta gurutzatzeko
garaian, askotan hamar eme iza-
ten dira ar bakarrarentzako. Eta
ezin dira denak ar berarekin gu-
rutzatu. Gero, jarraipena egin be-
har da. Ar jakin batekin ezauga-
rri jakin batzuk dituen kumea
ateratzen bada, eme gehiagore-
kin gurutzatzea komenigarria
den edo ez ikusi behar da gero. 
Zein da astoaren egungo egoera?
Hobetu egin da. 80 bat eme, eta 10
bat ar daude, gaur egun, Gipuzko-
an.
Zergatik utzi zaio astoa erabiltzea-
ri?
Garai batean, baserri guztietan
zeuden astoak. Mekanizazioak
astoak egiten zuen lana gehiago
behar ez izatea bultzatu zuen.
Orain, belazeak garbitzeko eta
herriko festetan umeak paseatze-
ko erabiltzen ditugu astoak. 
Zer etorkizun ikusten diozu euskal
astoari?
Ez du etorkizun handiegirik. As-
toa izateak eta zaintzeak gastu
bat dakar atzetik, eta ez dute arra-
za mantentzeko adina diru ema-
ten. Egoera oso larria da. Arraza
zaintzeko lanean ari garen lagun
talde bat bagara, baina egia esan
ez dago gogo handirik. Izan ere,
hainbat herritan asto erakuske-
tak-eta antolatuko ditugun galde-
tzen diguten arren, herri gutxi
daude astoak eramatearen truke
dirua ordaintzeko prest. Gogoa
kentzen du horrek. 

Jose Ignacio MendizabalqGiasel elkarteko presidentea

Giasel Gipuzkoako astozale elkarteko presidente da Jose Ignacio
Mendizabal amasarra. Astoaren egoera hobetu bada ere,
Mendizabalek azaldu duenez, ez dio etorkizun onik ikusten.

«Ez dute euskal astoen
arraza mantentzeko 
adina diru ematen»

JON URBE / ARGAZKI PRESS

I. Urkizu Tolosa

Etzi ikusgai izango da Tolosako
Leidorreko oholtzan, 2008ko
maiatzean Kukai dantza konpai-
niak eta Ttanttaka antzerki talde-
ak elkarlanean estreinatu zuten
ikuskizuna; Hnuy Illa. Joseba Sa-
rrionandiaren Hnuy illa nyha
majah yahoo (Ondo zaindu beti,
Yahho maitea) liburuko poemeta-
tik abiatuta, literatura, dantza,
musika eta irudiak uztartuko di-
tuzte ikuskizunean. 

Emanaldia, bi taldeek aurretik
elkarlanean burututako bi ikus-
kizunen jarraipena da. Izan ere,
1937 gogoaren bideziderrotatiketa
Otehitzati Biraka obrak ere, hain-
bat diziplina uztartuta sortu zi-
tuzten Kukaik eta Ttanttakak.

Sarrionandiaren Hnuy illa
nyha majah yahoo liburuko ber-
tsoak iradokitzaileak direla diote
arduradunek: «Iradokitzaileak
eta narratiboak; kantatzeko, erre-
zitatzeko edota intuitzeko modu-
koak». 

Poema hauen hitzei, dantzara-
ko pausoak jarri dizkie Kukaiko

dantzari eta koreografoa den Jon
Maiak; pauso hauei musika jar-
tzeaz, berriz, Iñaki Salvador ardu-
ratu da; David Bernues ikus-en-
tzunezko errealizadoreak irudiak
aukeratu ditu, eta ikuskizuneko
elementu guztiak koordinatu eta
zuzentzen Mireia Gabilondo ari-
tzen da. 

Diziplinen uztartzea dantzatik
Poesia, dantza, irudiak eta musi-
ka elkarrekin izango dira agerto-
kian, «elkar hartuta eta elkarren
artean komunikatuta». Hala ere,
dantza izango da ikuskizunaren
lengoaia nagusia. Kukairen esti-
loaren ildotik, euskal dantza tra-
dizionala oinarri izango dute, joe-
ra garaikideekin uztartuta. 

Musikari dagokionez, Iñaki
Salvadorren doinuez gain, ikuski-
zunean doinu ezagunak ere en-
tzun ahal izango dira: Hegazti
errariak (Mikel Laboa/ Joseba Sa-
rrionandia), Sustraiak han ditue-
nak (Mikel Laboa/Joseba Sarrio-
nandia) eta Oroitzen zaitudane-
an, ama (Mikel Laboa/Joseba
Tapia). Hau guztia argi, kolore eta
oholtzako hamaika elementuk
osatuko dute.

Leidorreko emanaldirako sa-
rrerak, aretoko leihatilan salgai
izango dira; aurrez erosi nahi di-
tuenarentzat, ordea, Kutxanet-en
bidez ere eskuragarri dira jada.
1tolosa@hitza.info

Sarrionandiaren
hitzak dantzatuko
dituzte Kukaikoek
Ostiralean ‘Hnuy Illa’
ikuskizuna eskainiko
dute 20:30ean,
Tolosako Leidorren,
Ttanttakarekin batera

Kukaiko bi dantzari emanaldiko une batean. HITZA



Iñigo Terradillos Areso

Aresoko udalak 802.500 euroko
aurrekontua onartu du 2012 urte-
rako, inbertsioei bideratzen den
atala nabarmendu dutelarik. Era
berean, urte berriarekin batera,
eta «egoera ekonomikoak hala be-
hartuta», hainbat tasa eta zerga
igo behar ditu udalak, «ohiko sa-
rrera eta gastuen arteko aldea
murrizteko helburuz». Bestalde,
24 etxebizitza eraikitzeko hitzar-
mena adostu du, eta aurreikuspe-
nen arabera, iraila edo urrirako
hasiko lirateke obrak. Hauek eta
herriarengan eta herritarrengan
eragina duten beste hainbat gai
aurkeztu berri dizkie udalak are-
soarrei. 

802.500 euroko aurrekontua
aho batez onartu zuen udalba-
tzak azken ohiko bilkuran. Inber-
tsioetara bideratutako kopurua
azpimarra daiteke, pasa den urte-
koa gainditzen baitu. «2011. urte-
an ere inbertsioetara asko bidera-
tu zen, kaleak berritu dira, arazte-
giak egiten ari dira... Baina,
2012an, are eta gehiago egingo
dugu», azaldu du Ur Algero alka-
teak. Elutseder industrialdean
350.000 euroko aurrekontua du-
ten hobekuntza lanak egingo di-
tuzte, eta hori izan da 2012rako au-
rrekontua igo izanaren arrazoia.
«Lan hauek zuzeneko eragina
izango dute bertan dauden enpre-
sariengan, beraz, beraiek ekarpe-
na egingo dute obra finantzatze-
ko», dio Aresoko alkateak. 

Bada, hori litzateke inbertsioe-
tan handiena. Beste inbertsioen
artean leudeke, hainbat baserrie-
tarako bideak konpontzea, Ano-
senea azpiko pareta egokitzea eta

udaletxeko lehen solairuko beste
gelak egokitzea, esaterako.

Diru sarrerak behera
Bestalde, gastu orokorra jeitsi
egin da, «garrantzitsuak edo be-
harrezkoak ez ziren gastuak ken-
duz, baina, beti ere, zerbitzuei eta
herritarrei eragiten ziena man-
tenduz». Izan ere, diru sarrerek
behera egin dute nabarmen,
«hein handi batean uso postuen
enkantean azken urteetan behe-
rakada handia eman delako, eta
basoetako egurra erdira jeitsi de-
lako», azaldu du Algerok.

Bada, «gastuen eta diru sarre-
ren arteko aldea murrizteko aha-
legin horretan», udalak hainbat
tasa eta zerga igo ditu. Hala, hiri
eta landa lurrengatik kontribu-
zioak %10eko igoera izango du;
saneamendua  35 eurotik 45era
igoko da, eta ur hornidura 40 eu-
rotik 45era. Azkenik, wi-fi zerbi-
tzuaren tasari KPIa gehituko
zaio. «Orain arte, udalak jasotzen
zuena baino gehiago ordaintzen
zuen zerbitzu horiengatik, eta
igoera horiekin, batetik, oreka-

tzeaz gain, herritarrak sentsibili-
zatu nahi ditugu, benetan jakin
dezaten zerbitzu horien gastua
zenbatekoa den; dena den, igoe-
rak igoera, eskualdeko beste he-
rrien presio fiskalaren azpitik
dago oraindik ere Aresoko zerga
presioa», dio alkateak.

Diru laguntzak behera
Bestalde, diru sarrerak gutxitu
izanak zerikusia du Nafarroako
Gobernutik datozen diru lagun-
tzak murriztearekin. Hala, esate-
rako, 2012an ez da abeltzaintza in-
bertsioetarako diru laguntzarik
izango. Kirol mankomunitateari
2011rako hitzartutako dirulagun-
tza ez emateaz gain (30.000 euro)
2012an ere %50 inguru jaitsiko
dute laguntza. Euskara manko-
munitatearen kasuan, diru la-
guntzak ia desagertu egingo dira,
eta euskarazko komunikabideei
ere ez zaie diru laguntzarik eman-
go. «Ondorioz, udalen esku gera-
tzen da, zerbitzu horiek manten-
tzen jarraitzeko gastuari aurre
egitea».

Era berean, uholdeek eraginda-

ko kalteengatik ez da Nafarroako
Gobernutik aurreikusitako edo
esperotako diru laguntza guztia
jasoko, «horri aurre egiteko balia-
biderik ez dagoelako». Ondorioz,
litekeena da udalak hainbat gas-
turi bere kabuz aurre egin behar
izatea.

24 etxebizitza berri
Datozen 4-5 urteetan 24 etxebizi-
tza eraikiko dituzte Areson. Zor-
tzi etxebizitzadun hiru eraikin
izango dira orotara, eta herriaren
sarreran, Patxikune etxearen pa-
rean dagoen lursailean altxako
dituzte. Etxebizitza hauek esku-
ratzeko orduan, lehentasuna
izango dute aresoarrek. Hauen-
tzat 150.000 euro ingurukoa izan-
go da bizitza bakoitzaren balioa.
Enpresa sustatzailearekin behin
behineko hitzarmena adostu du
udalak. Horren arabera, 90 m2 in-
guruko zortzi etxebizitzadun hiru
eraikin egingo dituzte. Aurreiku-
sitako epeak betetzen badira, irai-
la amaieran edo urri hasieran ha-
siko dira eraikitze lanak.
1leitzaldea@hitza.info

802.500 euroko aurrekontua 
onartu du udalak 2012. urterako
Elutseder
industrialdean egingo
dituzten lanengatik 
igo da inbertsioetara
bideratutako gastua

Aresoko udaletxean egin zuten bilera herritarrekin, iragan abenduaren 30ean. J. ASTIBIA

I. Terradillos 

Cederna-Garalurren bidez langa-
betuentzako sukaldaritza ikasta-
ro bat antolatu asmo dute. Sei hi-
labeteko iraupena izango du, eta
parte hartzaileek gutxieneko lan-
bide arteko soldata jasoko dute.
Izena eman ahal izateko ezinbes-
tekoa da aurretik Nafarraoko en-
plegu zerbitzuan langabetu beza-
la azaltzea. Ikastaroa herritarren
eskariaren arabera gauzatuko da,
eta aurreikuspenen arabera,
maiatza bukaera edo ekaina ha-
sierarako martxan egongo da. 

Langabetuei
zuzendutako
sukaldaritza
ikastaroa 
egin asmo dute

Interesatuek
Nafarroako enplegu
zerbitzuan izena
emanda egon behar
dute parte hartzeko

I. Terradillos 

Eguberrietako geldialdiaren os-
tean, asteburu honetan hasiko
dira berriro ere zine emanaldiak
Leitzako zineman. Hala, astebu-
ru honetarako aukeratu duten fil-
ma Bertsolari izango da. Etzi, osti-
rala, 22:30ean izango da ikusgai,
eta igandean, berriz, 19:30ean
emango dute. Asier Altuna zu-
zendariaren bertsolaritzari bu-
ruzko filma ikusi nahi dutenek 6
euro ordaindu beharko dute sa-
rreragatik.

‘Bertsolari’ filma
emango dute
Leitzako
zineman, etzi 
eta igandean

IÑAKI ARRILLAGA IMAZ

Une latz hauetan
bat egiten dugu

familiaren
saminarekin

AEKko irakasle eta ikaskideak

ZARAUTZ, 2012ko urtarrilaren 11

2 Hilberriak

MERCEDES BELOKI
GARMENDIA 

(Patxi Jauregiren alarguna)
Herenegun hil zen, 94 urte zituela,

Amari 
Sortetxearen erakusleiho

Arruarteko gailurrak
ahaleginaren lekuko mutu
Gantxais inguruko lurrak

museo gabe bizirik daude
eskuara eta aitzurrak

lana, sendia, zuzentasuna
izan dituzu ikurrak

zure nekea goxatuko du
landu dezun amalurrak

Zure seme-alabak
ZALDIBIAN, 2012ko urtarrilaren 11n

ESKELAK

943-65 56 95

tolosaldean@hitza.info

Eneritz Maiz Amezketa

L
uis Sagastume amezke-
tarrak urte berriari ongi
etorria Kilimanjaro men-
dian eman dio. Abendua-

ren 25ean atera zen etxetik, eta
Keniarako (Afrika) bidea hartu
zuen urtarrilaren 4ean etxera
itzultzeko. Kilimanjaro mendiaz
gain, Lava Tower tontorra ere za-
paldu du. 

Hiru suediar eta Cyro Jorda va-
lentziarra izan ditu bidelagun. Az-
ken hau, Espainiako eski taldeko
entrenatzailea da, eta Aragon
Aventuratik ezagutzen du. Lava
Tower mendia igo ostean, suedia-
rrek ez zuten lortu Kilimanjaroko
tontorra zapaltzea.    

Aragon Aventurak lagunduta
egin du bidaia Luis Sagastumek.
Beraiek antolatu diote bidaia, eta
hasiera batean bakarrik joatekoa
zen, baina «hiru suediarrekin joa-
teko aukera bilatu zidaten Ara-
gon Aventurakoek», azaldu du.
Eta azkenean bost lagun izan di-
ra: «Hasiera batean valentziarrak
ez zuen joateko asmorik, eta az-
ken momentuan animatu zen. Ba-
koitza bere aldetik joan ginen, bai-
na bertan elkartu ginen guztiak». 

Besterik gabe bidaia «oinez ibil-
tzea» izan dela azpimarratu du
amezketarrak. Tanzaniako Lava
Tower 4.800 metroko tontorra, eta
Kilimanjaro 5.895 metrokoa igo
ditu. Lehena bost lagunek igo zu-
ten, eta azkenekoa igotzeko, be-
rriz, valentziarra baino ez zuen
izan alboan.

Izugarrizko hotza
Machame Routetik igo dute men-
dia, bost egunetan. «Eguraldi pe-
trala izan dugu. Egunero kazka-
barra egin digu, eta izugarrizko
hotza», gaineratu du mendizale-
ak. Lava Towerrera arteko bidea
«oso txarra» izan zela adierazi du.
Kilimanjaroko gailurrera igotze-
ko saiakera, Urtezahar egunean
egin zuten. Ez zegoen aurreikusi-
ta, baina horrela suertatu zi-
tzaien. 23:30ean abiatu ziren mal-
dan gora. Termo eta koilara bate-

kin ospatu zituzten12 kanpaika-
dak, eta tontorrerako bidea jarrai-
tu zuten. Suediarrek, ordea, hotza
zela eta, ordurako buelta hartzea
erabaki zuten. 

Egun horretan bakarrik erres-
petatu zien euriak, «ez zuen euri-
rik egin, baino izar zegoen eta izu-
garrizko haizea zebilen. Eta ondo-
rioz, sekulako hotza egiten zuen.
Ez dut nire bizitzan horrelako ho-
tzik pasa, egiten zuen hotzarekin,
ezin genuen  jateko eta edateko
ere gelditu», gogora ekarri du.
Egun gutxi izan zituzten, baina

inork ez zuen girora egokitzeko
arazorik izan. 

Sagastume ezustean harrapa-
tu du Keniako hotzak: «Kenian
zaude, ez da oso mendi altua eta
arinkeriaz bezala hartu nuen. Ez
zuela hotz handirik egingo, eta za-
kua ere arina eraman nuen, eta za-
ku barruan lumadun berokiare-
kin egin behar izan nuen lo».

Udaz geroztik ez du prestaketa
berezirik egin Tanzaniako men-
diei aurre egiteko. «Asko ibili naiz
Pirinioak aldera joanda, baina ez
prestatzeko asmoarekin. Disfru-

tatzera joanda, lagun artean ibili
naiz», argitu du. Afrikako lurre-
tan izan den egunetan, sei edo zor-
tzi orduko ibilbideak egin dituzte.

Machame Route bidetik
Kenia aldera joaterako, ez zekien
ziur zer egin behar zuen, baina
garbi zuen ez zela Koka Kola beza-
la ezagutzen den ohiko bidetik
igoko. «Machame Route bidea
egin dugu, eta polita da. Koka Ko-
la bidean baino askoz jende gu-
txiago dago», azpimarratu du.
Kanpinean egin dute lo, eta mo-

txila bana hartuta ibili dira. Gai-
nerako materiala, eramaileen es-
ku utzi zuten. «Koka Kola bidetik
joanez gero, aterpeak dituzu eta
erosotasun gehiago dago», azaldu
du. 

Teknikoki mendi oso erraza de-
la argitu du, baina «izugarrizko
hotza egiten zuen, eta beldur pix-
ka bat ere pasa nuen hotzaren on-
dorioz», dio. Azkenean, ordea,
«gora eta gora egin genuen, eta
tontorrean geunden Cyro eta
biok».  

Tontorra egin zuten egun bere-
an jaitsi ziren beheraino, hau da,
800 metrotara. «Egun honetan or-
du asko izan ziren, normalean bi
zatitan egiten da itzulera, eta guk
14-15 ordu pasa genituen», azpi-
marratu du. Herrira iristean,  afa-
ri eder bat egin zutela gogoan du.
Beherako bidean, mugikorrak za-
ti batean estaldura zuela aprobe-
txatu zuen, Euskal Herrian zi-
tuen lagun eta familiakoei me-
zuak bidaltzeko. Bi orduko aldea
dago, eta «goizeko seiak aldera
izango zen, eta guztiak parrandan
zebiltzan». 

Mendian euskaldunik ez da fal-
ta izaten, baina kasu honetan,
Luis Sagastumek ez du euskal-
dun bat bera ere ikusi. Keniako lu-
rrak asko gustatu zaizkio, eta gau-
za gutxi izangatik ere, «jende oso
jatorra» dela azpimarratu nahi
izan du. 

Lehen aldiz eman dio urteari
hasiera modu honetan, «ez zait as-
ko gustatzen gau hori, baina orain
artean beti taberna zuloan harra-
patu izan nau urte berriak», argi-
tu du. Udan beti joan izan da kan-
pora, baina Gabonak etxe aldean
pasa izan ditu.

Bat bukatu, eta dagoeneko bes-
te irteeraren bat prestatzeko go-
goarekin du burua. Udan, Pamir
mendietako Lenin gailurra igo
zuen, 7.134 metroko garaiera due-
na. 2012. urtea Kilimanjaro igoz
hasi du, eta ezer esaterik ez badu
ere, ziur da aurten beste gailurren
bat zapaltzeko saiakera egingo
duela. Aragon Aventurarekin
hitz egiten hasia dela aitortu du.

Luis Sagastume amezketarra abenduaren 25ean atera, eta
urtarrilaren 4a bitartean Kenian izan da. Tanzaniako Lava 
Tower eta Kilimanjaro mendiak igota itzuli da etxera.

Kilimanjaro mendian
hasi du urte berria

Luis Sagastumek Kilimanjaro tontorra igota hasi du urtea. HITZA



Iñigo Terradillos Berastegi

Mungiako Udalak antolatzen
duen Lauaxeta poesia saria iraba-
zi berri du berastegiarrak. Horrez
gain, laster ikusiko du bere lehen
poema liburuak argia, Elkar argi-
taletxearen eskutik. Poesia duela
gutxi deskubritu zuen, eta bertan
topatu du bere barnean duena
aurkitzeko tresna.
Nolatan aurkeztu zinen lehiaketa-
ra?
Lehiaketa honetan aurkeztu nai-
zen lehendabiziko aldia izan da.
Poesia serioski idazten duela gu-
txi hasi naiz, eta lehiaketa hone-
tara aurkeztuz, idazteko aitzakia
bat nuen. 
Nolako lehiaketa da Lauaxeta poe-
sia lehiaketa?
Mungiako Udalak antolatzen du
sariketa. 2011koa laugarren urtea
izan da. Lauaxetaren olerki baten
izena hartzen dute, eta hori gai
bezala erabili behar duzu poesia
idazteko. Poesiaren luzera ere ze-
hazten dute.
‘Itsasora!’ izan da aurtengo lehiake-
tarako proposatu duten gaia. Zer
moduz moldatu zara?
Ondo, pentsatzen nuena baino
errazagoa izan da. Gaia oso zaba-
la da. Itsasoaz gauza asko idatzi
izan da, eta poesian zer esanik ez.
Nire kasuan, metafora bezala
hartu dut itsasoa, eta jaiotzetik
heriotzera bitarteko bidaia mo-
dukoa egin dut. Azkenaldian,  he-
riotzaz eta bizitzaren zentzuaz ari
naiz hausnarketa egiten, eta, itsa-
soa nire ideietara egokitu dut.
‘Itsaso ginen eta itsaso gara’ beza-
la osatu dut metafora, ‘lur ginen
eta lur izango gara’ moldatuz.
Hala, jaiotzetik edo itsaso ginene-
tik, hiltzeraino,  itsaso izango ga-
reneraino, osatu dut olerki mul-
tzoa.
Zergatik heriotzaz idatzi?
Heriotza bertan dagoen gai bat
da, baina askotan ezikusiarena
egiten dugu. Nire ustez, bizitzak
ez du zentzurik heriotzarik gabe.

Azken batean, heriotza hemen
dugu, eta txoko guztietan ikusten
duzu. Literaturan betidanik era-
karri izan naute heriotzaz ari di-
ren lanak, eta poesian are eta
gehiago.  
Ze sari jaso duzu lehiaketa irabazte-
agatik?
Mungiako udalak bi lan irabazle-
ak argitaratuko ditu bai sarean
bai eta paperean ere. Horrez gain,
garaikurra eta 800 euroko saria
ere jaso ditut.
Bigarren sari edo opari bat laster
izango da kalean,ezta?
Poema liburu bat idatzi dut, eta
Elkarrek argitaratuko du mar-
txoan. Proiektu hau lehiaketa
baino lehenagokoa da. Idazle Es-
kolak ematen duen Karmele Igar-
tua beka irabazi nuen duela urte

batzuk. Horren ondotik animatu
nintzen idatzita nituen lanen au-
keraketa eginez bilduma osatze-
ra. Horrela egin nuen liburua, eta
ondoren argitaletxera bidali
nuen. Des-egiten izenburupean
argitaratuko dute. ‘Deseginez egi-
ten’ ideiari jarraitzen dio. 80-90
orrialde izango ditu, eta 60 olerki
inguru. 
Zer gai ukitzen dituzu liburuan?
Olerki solteak dira. Bizitzaz, he-
riotzaz eta maitasunaz ari da. Iza-
tearen inguruko poema sorta bat
da. Poema solteak dira, baina eu-
ren artean lotura dutenak. 
Olerki hauek irakurtzen dituenak zu
hobeto ezagutzeko aukera izango al
du?
Neurri batean, bai. Poesia asko
erabiltzen dut barruan dudana
aurkitu eta ezagutzeko. Oso nire-
tik idatzitako poesia dela esan
daiteke.
Erraza egiten al zaizu hain zurea den
zerbait kaleratzea?

Bai. Oso nirea den zerbait da, bai-
na, aldi berean, ez ditut nire bizi-
tzako xehetasunak kontatzen. Ez
dut sekreturik azaltzen. Baina, ni
ezagutzen nauena konturatuko
da nire buruaz ari naizela, nire
mamuak eta nire zalantzak azale-
ratzen baitira. Hori bai, beste nor-
baitek nire poesia irakurtzeak lo-
tsatu egiten nau, ez zait gusta-
tzen, oso nerea baita.
Nola izan da liburua idazteko proze-
sua?
Ez naiz denbora luzez paperaren
edo ordenagailuaren aurrean
idazten egotekoa. Esaterako, la-
gunekin kafe bat hartzen ari nai-
zela ideia on bat etor dakidake,
eta gorde egiten dut, gero etxean
garatzeko. Zirriborro asko nituen
horrela, eta guztiak batu eta txu-
kuntzen lan handia izan dut. 
Nondik datorkizu poesiarako zaleta-
suna?
Txikitatik asko irakurri izan dut.
Orain hiru urte Idazle Eskolan
hasi nintzen, eta han poesia idaz-
tea egokitu zitzaidan. Hauek idaz-
ten oso eroso sentitzen nintzela
konturatu nintzen. Nik adierazi
nahi dudana egokiago moldatzen
da poesiaren neurrira. Orduan,
poesia gehiago irakurtzen hasi
nintzen, olerkari desberdinen la-
nak gehiago ezagutzeko helbu-
ruz. 
Olerkariren bat ba al duzu erreferen-
tzi bezala?
Joseba Sarrionandia asko gusta-
tzen zait, baita Karmele Igartua
eta Leire Bilbao ere.
Liburu bat aukeratu beharko baze-
nu?
Poema liburuetan gehien marka-
tu nauena Karmele Igartuaren
Denbora enaren hegaletan izan
da. Nire estiloarekin oso bat da-
tor.

Ione Gorostarzuq
Idazlea

Lauaxeta poesia lehiaketako lehen saria
irabazi berri du, eta hilabete gutxiren
ostean, bere lehen poema liburua
kaleratuko du Elkarren eskutik.

«Adierazi nahi
dudana ederki
moldatzen da
poesiara»

ESTI EZEIZA

Ene eskuak behin 
ukitu zuen esku bat

eta hark beste esku bat 
ukitu zuen

eta hark beste esku bat       
eta hark beste bat       

beste bat       
eta beste bat

eta nire eskuak 
ukitu zuen eskuak       

ukitu zuen eskuak       
ukitu zuen eskuak       

Itsaso bereko olatu gara
ukitu zuen eskuak       
ukitu zuen eskua              

Ushuaian da egun              
balea zuria seinalatuz  

Uretan        
izotzetan              

zipriztinetan
ene eskuak munduan       

ene zatiak              
ene izatea              

ene esentzia unibertsoan

«Bizitzaz, heriotzaz eta
maitasunaz hitz egiten
du liburuak; ‘deseginez
egiten’ ideiaren pean»

Poesia lehiaketara aurkeztutako poema sortaren zati bat:



Imanol Garcia 

Tolosako udal gobernuak behin
baino gehiagotan esan izan du in-
bertsioak egiteko arazoak daude-
la; ekonomia planaren aurkezpe-
nean eta 2012ko aurrekontua
onartu zuteneko osoko bilkuran
aipatu zuen, esaterako. Alde bate-
tik, instituzio guztiek ahotan da-
rabilten egoera ekonomiko oro-
korra aipatu izan du, eta Elosegi
parkearen ordainketa, bestetik.
Inbertsioak diru laguntzak lortu
direlako edo aurreikusitako kon-
tuetan aldaketa positiboak izan
direlako etorriko direla azaldu
du.

Azpiegituren eta hirigintzako
alorrean, zenbait proiektu ze-
rrendaren lehen postuetan dau-
de, eta lehentasun horien hainba-
tetan oposizioko alderdi nagusia
den EAJk bat egiten du. Udal go-
bernuaren legealdiko asmo nagu-
sienetakoa geltoki intermodala
gauzatzea da, baina proiektu hori
oraindik mamitzen ari da. Ibilbi-
de luzeagoa egin duten proiek-
tuak daude hainbat eremutan:

Berazubi, Bidebieta-Izaskun,
Amarotz, Euskal Herri Plaza, eta
Laborde y Labaien fabrikako oru-
bea. Alde Zaharrak zein landa au-
zoek ere «garrantzi handia» dute-
la diote udal gobernutik, eta auzo-
tarrekin batera «egin daitezkeen
proiektuak» zehaztuko dituztela
gaineratu dute.

Udal gobernuak adierazi due-
nez, bere helburua «eraikia dago-
ena hobetzea eta berritzea da, bizi
kalitatea eskaintzea, eta ez hain-
beste auzune berriak egin eta haz-
kundeari bide ematea». Oroko-
rrean, proiektuak noiz egingo di-
ren ez dakitela diote: «Udalak ez
du dirurik orain. Saiakera guz-
tiak egingo ditugu diru laguntzak
lortzeko, baina zaila izango da».
Egoera horretan, «ezin da aurre-
kontuan sartu oraindik ez dugun
dirua». Behin soberakina kontso-
lidatuta dagoenean eta diru sa-
rrerak ikusten direnean, «inber-
tsioak egiteko aukera» izango
dela gaineratu dute.

Berazubi. Aurreratuen dagoen
proiektua Berazubi estadioa be-

rritzea da. Iñaki Etxeberria arki-
tektoak irabazi du proiektua egi-
teko lehiaketa. Hainbat fase izan-
go ditu, eta aurten lehenengoari
ekitea aurreikusten dute. Lehen

fase horretan harmailak berritu-
ko dira eta bertan aldagelak egin-
go dituzte. Bestalde, igerilekua-
ren ondoko eraikinean gimna-
sioa eta padel egiteko kantxa
egingo dituzte. Azken bi zerbitzu
horiek Kirolzer enpresak kudea-
tuko ditu. Fase horrek milioi euro
inguruko aurrekontua izango du.

Bidebieta-Izaskun. Udaletxean

Bidebieta auzoaren berritzea ja-
sotzen duen aurreproiektua dute.
Udal gobernuak garbi du aurre-
proiektu horretan planteatzen
denak jarraipena izan behar due-
la Izaskun auzoarekin. Bidebieta-
ko aurreproiektuan, egun belaze
bat dagoen N-1aren ondoko lur za-
tian aparkaleku bat egingo dela
zehazten da; 115 plaza guztira.
Udal gobernuaren ustez, aparka-

Itxaron zerrendako proiektuak
Berazubi, Bidebieta-Izaskun, Amarotz,
Euskal Herria plaza, eta Laborde y Labaien
enpresa ohiaren orubea, lehentasunen artean

Udal gobernutik diotenez, orokorrean ez
dago zehaztuta noiz egingo diren proiektuak 

Berazubi estadioaren harmailak eraberrituko dituzte, eta bertan aldagelak ere egingo dituzte. I. GARCIIA

Euskal Herria plazan, Topic-en ondoan, aurreikusten dituzte etxebizitzak, aterpetxea eta turismo bulegoa. I. GARCIA

Aurreratuen dagoen
proiektua Berazubi
estadioaren harmailak
eraberritzearena da

leku horrek lotura izan beharko
luke Izaskun auzorekin, zehazki
bertako plazarekin. Ondoren eto-
rriko zen Izaskunen urbanizazioa.
Bidebietako aurreproiektuan ur-
banizazioa berrituko dela zehaz-
ten da. Saneamendu hodiak jarri-
ko dira eta egun airetik doan argi-
teria lurperatuko da. Horrez gain,
zorua berrituko da, koexistentzia-
koa jarriz. Guztira, aurreproiek-
tuak 2,6 milioi euro inguruko au-
rrekontua zehazten du. Lehenen-
go fasea aparkalekua egitea
izango litzateke, eta horren aurre-
kontua 1,25 milioi eurokoa da. 

Euskal Herria plaza. Hainbat era-
bilera izango dituen eraikina gai-
tzea aurreikusita dago bertan.
Alde batetik, alokairuzko 26 etxe-
bizitza egingo lirateke. Proiektua-
ri turismo bulegoa eta aterpetxea
erantsi nahi dio udal gobernuak.
Guztira, 2,4 milioi euroko aurre-
kontua du proiektuak. Egun gel-
dirik dago: Eusko Jaurlaritzak
milioi bat euro jartzeko asmoa
azaldu du, baina oraindik ez du
behin betiko ebazpena eman, eta
udala horren zain dago proiektua
martxan jartzeko.

Amarotz auzoa. Amaroz Paper
Fabrika zegoen lurzoruaren ja-
bea Orubide gestio enpresa publi-
koa da. Lur hori kudeatzeagatik
udalari ordaindu beharrekoa 2,3
milioi euro dira. Birpartzelazioa
egin denez, aurten 1,3 milioi jaso-
tzea espero du udalak. Udal go-
bernuak zehaztu duenez, «dirua
Amarotz auzoan inbertituko da,
bai urbanizazioan eta bai azpiegi-
turetan. Auzotarrekin adostuko
da bertan egin behar dena».
Oraingoz, Amarotz eta hirigunea
«modu duin batean» lotzeko pau-
soak ematen ari dira. Proiektu ho-
rretan ere parte hartuko du foru
aldundiak; izan ere, Lizartzara
doan errepidearen jabea da eta
bertan aldaketa batzuk izango
dira.

Laborde y Labaien fabrikaren
orubea (RC2). Oiarbide hostala-
ren ondoan zegoen Laborde y La-
baien fabrika eraitsi zuten. Ber-
tan aurreikusita zegoen proiek-
tua geldirik egon da, ur agentziak
blokeatuta baitzuen, Oria ibaia-
ren eremua noraino iristen zen
zehaztu behar zelako. Azkenean
erabakia hartu da, eta proiektuak
ibai aldera zuen horma atzeratu
behar izan da, ibaiari zabalera
handiagoa emanez. 

Erabaki horrek proiektuan al-
daketak ekarriko ditu. Behin
proiektua aldatu behar dela iku-
sita, udal gobernuak hausnarke-
tarako aprobetxatu nahi du egoe-
ra. Bertan, aparkalekuak eta
etxebizitzak egitea aurreikusita
zegoen. Udal gobernutik azaldu
dutenez, «agian ez da behar etxe-
bizitzak egitea. Hausnartu beha-
ko dugu zer erabilera eman daite-
keen orubeari, beti ere bideraga-
rritasun ekonomikoa kontuan
izanik».

Bidebieta auzoaren gainean dagoen belazean aparkalekuak egiteko asmoa dago. I. GARCIA

Amarotzen, Usabalera doan bidegurutzean biribilgunea egingo da. I. GARCIA

LANA
] Interinoa. Adineko pertsona
bat zaintzeko, interino moduan
arituko den pertsona euskaldu-
na behar dugu Errezilen. Intere-
satuek, deitu 699 145 856 tele-
fono zenbakira.

SALGAI
]Etxe adosatua. Tolosan etxe
adosatua salgai: eguzkitsua, lau
gela, bi bainugela, komuna,
egongela-jangela handia, su-
kaldea, bi autorentzako gara-
jea, txokoa, jardina eta trastele-
kua. Interesatuek, deitu 678
267 657 telefono zenbakira.
]Etxebizitza.Tolosako Belate
auzoan, estreinatzeko dagoen
etxebizitza salgai dago. Prezioa
negoziagarria da. Interesa du-
tenek, 660 895 600 telefono
zenbakira deitu dezakete.

Iragarki laburrak

Alde Zaharrean, Laborde y Labaien enpresa zegoen lekuan, egun ez dago ezer. I. GARCIA

2 Agenda

DEIALDIAK

pTolosa.Esna-bidean erakus-
ketaren barruan gaur,
18:00etan Aranburu jauregian,
edoskitze saioa egingo dute. Al-
tzoan guraso elkarteak antola-
tutako egitaraua larunbatean,
hilak 14, bukatuko da,
18:00etan Aranburun Itziar 
Saenz de Ojer ipuin kontalariak
eskainiko duen saioarekin. On-
doren, erakusketa ixteko, bular
emate kolektiboa egingo dute.
pAnoeta.Otsailaren 11n egingo
duten Dantza Soka Eguna an-
tolatzeko bilera egingo dute
gaur, 18:00etatik aurrera, uda-
letxean.
pAlegia.Udalak etorkinei zu-
zendutako alfabetatze eta eus-
kara eskolak antolatu ditu.
Izena hilaren 13a, ostirala,
baino lehen eman behar da,
kultur etxean edo gizarte zerbi-
tzuetan. Eskolak otsailean hasi
eta maiatzean bukatuko dira.
pAmezketa.Udalak bat egin
du Tolosaldea Sahararekin el-
kartearekin, eta Saharara bidal-
tzeko materiala biltzeko kan-
paina abiarazi du. Materiala
udaletxearen sarreran utzi be-
harko da plastikozko poltsetan:
arroza, lekaleak, hegaluzea eta
sardinak oliotan, pasta, olioa,
azukrea, konpresak, pixoiha-
lak,… Janariarekin batera eskola
materiala ere bildu nahi dute.
Era berean, diruz lagundu nahi
duenak, Kutxako 2101 0067 22
0011180866 edo La Caixako
2100 1758 68 0200077750
kontuetan sar dezake.

2 Farmaziak

GAUR

pIbarra. Iturrioz, I.
Euskal Herria kalea, 3.
Telefonoa: 943 67 09 15.
pLekunberri.Azpiroz, M.A.
Aralar kalea, 43.
Telefonoa: 112.

HITZAk ez du bere gain 
hartzen egunkarian adierazita-
ko esanen eta iritzien 
erantzukizunik.

nen arabera erabakiko dituzte.
Izena emateko Aurrera plazako
udal bulegoetara jo behar da.
pAnoeta.Margoketa dekorati-
boa izeneko ikastaroa izango da
herrian, Kutxak antolatuta. Es-
kolak otsailaren 9tik abendua-
ren 20ra bitarte izango dira. Os-
tegunero bilduko dira Hozpel
kaleko udal lokalean, 15:15etik
17:15era. 151 euro balio du ikas-
taroak, eta materiala aparte or-
daindu behar da. Izena 
urtarrilaren 18tik 25era eman
daiteke 902 540 040 
telefono zenbakira deituta,
edo www.kutxasocial.com
webgunean sartuta.

ERAKUSKETAK

pTolosa.Esna-bidean erakus-
keta Aranburu jauregian, larun-
bata bitarte. Askotariko lanak
bildu dituzte: argazkiak, ilustra-
zioak, bideo bat ere badago
ikusgai...
pTolosa.Baserritik Zerkausira
argazki erakusketa Aranburu
jauregian. Hilaren 21a bitarte
ikusi daiteke.
pAldaba. Intxaur auzo elkarte-
ak auzoko argazki zaharrak bil-
tzen dituen erakusketa prestatu
du. Irudiak urtarrila bukaera bi-
tarte ikusi daitezke, elkarteko
liburutegian.

Zorionak!
Antton Mari eta Haizea.

Muxu potoloak eta 
egun ona pasa 

dezazuela.

Tolosa&Co merkatarien elkarteak egin du jada,
Gabonetako Kanpainaren zozketa. Hauek izan
dira zenbaki saridunak: 67.508 zenbakia, Arangu-
ren dendan banatua; 15.726 zenbakia, Lardies lan
jantziak dendan hartutakoa; eta 81.620 zenbakia,

Arregi Loredendak emandakoa. Saridunek hila-
ren 24a, 10:30ak baino lehen, deitu behar dute
943 65 35 78 telefono zenbakira. Hauetako zen-
bakiren bat ez balitz agertuko, saria eman gabe
geratuko litzatekela jakinarazi dute. HITZA

BIDAIA BIKAINAREN IRABAZLEAK

Irudia qTolosa

pZizurkil.Goiko zentroan ber-
tso tailerra antolatu dute. Unai
Mendizabalekin izango dira es-
kolak, eta urtarriletik ekainaren
12a bitarte iraungo dute. Eguna
eta ordua izena ematen dute-

2 Agurrak


